MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 54


It-Tlieta, 14 ta’ Mejju, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.07 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Graham Bencini; l-Onor. Claudette Buttigieg; l-Onor. Alex Muscat; l-Onor. Amanda Spiteri Grech; u l-Onor. Davina Sammut Hili (sostituta tal-Onor.  Andy Ellul,  Segretarju Parlamentari għad-Djalogu Soċjali), kienu preżenti.


TALBA

L-Iskrivana qalet it-talba.

MINUTI

Il-Minuti ta’ Laqgħa Nru 53, li saret fis-7 ta’ Mejju 2024, kienu kkonfermati.


KONTINWAZZJONI TAD-DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN, B’RIFERENZA LEJN IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2019 (MALTA NATIONAL SHOOTING RANGE PAĠNI 139-147); IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2022 (NATIONAL DEVELOPMENT AND SOCIAL FUND INVESTMENTS AND FUNDING OF SOCIAL PROJECTS PAĠNI 84-92); U RAPPORTI ANNWALI U STQARRIJIET FINANZJARJI TA’ SPORTMALTA GĦAS-SNIN 2020, 2021 U 2022.

Il-Kumitat irriżuma mis-7 ta’ Mejju 2024 din id-diskussjoni.

Il-Kumitat stieden lis-Sur Matthew Vella, Segretarju Permanenti fil-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, u lis-Sa Rose Marie Mercieca, Director Corporate Services ta’ SportMalta, sabiex jieħdu sehem fid-diskussjoni.

Waqt id-diskussjoni s-Sur Vella ppreżenta lill-Kumitat kopja tan-“National Policy for Sport in Malta and Gozo 2017-2027”. (Dok. 156)

Is-Sur Vella ġie mitlub mill-Kumitat sabiex jipprovdi din l-informazzjoni:

· In-nefqa globali fuq il-qasam tal-isport f’dawn l-aħħar 10 snin u breakdown taċ-ċifri;

· Kopja tar-rapporti li ntbagħtu lill-Unjoni Ewropea fir-rigward tal-inzjattiva “Be Active” u inizjattivi oħrajn;

· Il-proġetti kapitali sportivi li twettqu f’dawn l-aħħar ħames snin u d-data ta’ meta tlestew, kif ukoll lista tal-proġetti li għadhom qed isiru xogħlijiet fuqhom u meta hu maħsub li jkunu lesti.

· Lista tal-għaqdiet f’diversi lokalitajiet li bbenefikaw mill-arranġamenti li SportMalta tagħmel magħhom, u ċjoè li ġew mgħoddija lilhom binjiet biex jitmexxew minnhom;

· Kjarifikazzjoni tan-nota nru 8 li hemm fir-Rapporti Annwali u Stqarrijiet Finanzjarji għas-snin 2020, 2021, kif ukoll għan-nota nru 16 li hemm fir-Rapport Annwali u Stqarrijiet Finanzjarji għas-sena 2022 – Employee Benefit Expense;  

· Kjarifikazzjoni taċ-ċifri li hemm f’nota nru 4 “Revenue” (paġna 16) tar-Rapport Annwali u Stqarrijiet Finanzjarji għas-sena 2020;  

· Kopja tar-rapporti li għamlet SportMalta li fihom telenka l-pjanijiet fir-rigward tal-implimentazzjoni tar-rakkmandazzjonijiet li għamel l-Awditur Ġenerali fir-rapport tiegħu;

· Il-proċedura li qiegħda tintuża llum minn SportMalta fir-rigward tal-project manager fi proġetti li qed twettaq, fid-dawl tal-findings tal-Awditur Ġenerali, u ċjoè li fir-rigward tal-proġett tal-Malta National Shooting Range il-project manager ma kienx persuna interna imma kien ikkuntrattat lil terzi persuni; u

· Meta huwa maħsub li jitlestew il-proġetti tal-outdoor velodrome u tar-rowing tank li kienu tħabbru fil-baġit għas-sena 2021.

L-Onor. Graham Bencini ppreżenta lill-Kumitat kopja ta’ artiklu ppubblikat mit-Times of Malta fil-11 ta’ Ottubru 2021 intitolat “Outdoor velodrome, rowing tank among new initiatives announced in Budget speech”. (Dok. 157)

Id-diskussjoni dwar dan is-suġġett kienet interrotta u baqgħet aġġornata.

Fl-3.58 p.m. iċ-Chairman aġġorna l-Kumitat għal nhar it-Tlieta, 21 ta’ Mejju 2024, fis-2.00 p.m.

